
 

 

Akka Kadhannuuf Waamicha Ergamoota Sadanii  

Guyyaa 6 – FIRDII KRRSSATTI AMANTAA QABAACHUU FI KADHANNAA 

 
 

“Waaqayyoof, abbaa gooftaa, keenyaa Yesus Kristos isa karaa Kristos eebba hafuuraa hundumaan, waan 

waaqa irraatiinis nu eebbiseef galanni haa ta'u! Inni uumamuu biyya lafaa dura iyyuu warra qulqullaa'an, 

warra isa duratti mudaa hin qabne akka taanuuf, jaalalaan karaa Kristos nu fo'ateera. Waaqayyo, karaa Yesus 

Kristos ilmaan isaa taanee akka guddifamnuuf, akka fedha isaa isa gaariitti yaadaan nuuf qabeera.” Efe.1:3-5. 

Yeroon Firdii Ga’eera 

Ergaan ergamaa tokkoffaa inni kan Mul’ataa “Yeroon firdii isaa (kan Waaqayyoo) ga’eera: jedhee labsa. 

(Mul.14:7. Dhugummaan firdii waaqa samii ifa barabaraa guddaatiin kadhannaadhaan hariiroo Waaqayyoo 

wajjinii isa gadi fagoo barbaaduutti nu geessa. Firdiin mana qulqullummaa samii guyyaa araarsuu Israa’el 

duriitiin gaadidduun isaa mul’ayeera. Fakkeenya guyyaa araarsuu sirna mana qulqullummaa kakuu moofaa 

sanatti guutummaan Israa’el cubbuu isaa himachaa, akkasumas dhiifama Waaqayyoon barbaadachaa naannoo 

mana qulqullummaatti walitti qabamu turan. S/Leww. 23:29 xiyyeefannoodhaan ibsa,   “Namni gaafas 

soomuudhaan gad of hin deebifne garuu saba isaa keessaa haa balleeffamu!”  Lubbuu ofii gad deebisuu 

jechuun cubbuu himachuu fi qalbii jijjiirannaadhaan Waaqayyoon barbaadachuu, jireenya Waaqayyoon 

fakkaatu jiraachuuf humna isa gaafachuu jechuudha. 

Firdii samii keessatti ulfinnii fi amalli Waaqayyoo gaaffii jala jira.  Gaaffiin waa’ee amala isaa yunivarsii 

duratti in ka’a. Waaqayyo qajeelaadhaa? Abboommota isaa eeguun hin danda’amuu? Inni tolaa (qajeelaa) fi 

jaalalaa? Waaqayyo nama hundumaa fayyisuuf waan danda’amu hundumaa akka godhe firdii keessatti in 

mul’isa. Kana caalaa wanti inni gochuu qabu homtuu hin jiru. Ayyaanni isaa hundumaaf ga’aadha. Innis 

ayyaana adabaa fi humna cubbuu irraa nu fayyisuudhaayyaana isa darbeef nuuf dhiisee isa ammaaf immoo 

humna nuuf kennuudha.  

Jarjarsaa ta’uun ergaa yeroo firdii Kiristosii wajjin hariiroo gadi fagoo qabaachuutti nu geessa. Maqaa isaa 

ulfeessuu in barbaanna, akkasumas waan maqaa isaa xureessu homaa tokko illee hin goonu. Kiristos 

dhaaddacha qorannoo keessatti abukaattoo fifi abbaa firdii keenya waan ta’eef nuyi firdii sodaachuu hin qabnu 

(Yoh.5:22). Nuyi Kiristosiin keessatti ijoollee dhiiraa fi durbaa mootii yunvarsiiti, qaama maatii mootummaa 

samiitis. Raajichi Daani’eel firdii samii isa xumuraa keessatti Yesus bakka keenya bu’ee fuula abbaatti utuu 

nuuf dhi’aatuu mana qulqullummaa samii keessatti arge.  Ergamoonni kumaatamni kudhan dhaaddacha kana 

keessatti argaman. Wallaansoon guddaan hamaa fi gaarii gidduu jiru dhihootti goolabama. Maqaan 

Waaqayyoo – amalli isaa- yunivarsii duratti ol in qabama (Daan.7:9-14). Inni qajeelaa fi araara qabeessa ta’uun 

isaa, Karaa Kiristosiin kennaa samii isa baay’ee gati jabbeessa kennuun isaa in argama.  

Baroota dhuma hin qabneef barabaraan akkas jenna, “Waaqayyoof, abbaa gooftaa, keenyaa Yesus Kristos isa 

karaa Kristos eebba hafuuraa hundumaan, waan waaqa irraatiinis nu eebbiseef galanni haa ta'u!  Inni uumamuu 

biyya lafaa dura iyyuu warra qulqullaa'an, warra isa duratti mudaa hin qabne akka taanuuf, jaalalaan karaa 

Kristos nu fo'ateera. Waaqayyo, karaa Yesus Kristos ilmaan isaa taanee akka guddifamnuuf, akka fedha isaa isa 

gaariitti yaadaan nuuf qabeera. Kunis guddina ayyaana isaa, isa inni ilma isaa isa jaallatamaadhaan nutti tolee 

nuuf kenne in galateeffachiisa.” Efe. 3-6.  

Har’a yeroo kadhannaa keenyaa keessatti, mee garaa keenya haa qorru, wanta fedha isaa wajjin walii hin galle 

kamiin illee akka nutti mul’isuuf Waaqayyoon haa gaafannu. Cubbuu dhokataa fi gadi fagoottii akka nu 

qulleessuuf isa haa gaafannu, kana booda immoo ayyaana isaatiif, dhiifama isaa fi humna mo’ichaa isaatiif isa 

haa galateefannu. Hundumaa irra caalaa waa’ee Yesusiif isa haa galateefannu.  

Yeroo kadhannaa (Daqiiqaa 30-45)  

Sagalee Waaqayyoo irratti kadhatamu - Mul’ata 14:7 

“Yeroon firdii isaa waan ga'eef, Waaqayyoon sodaadhaa, ulfinas kennaaf!” 

“Waaqayyoon sodaadhaa” 

Waaqayyo, nuyi si waaqesina. Kabajii fi ulfinni hundumtuu siif ta’a. Ati, surra qabeessa samii, waaqa 

uumaadha, kan barabaraati – nuyi si jajjanna. Kan siin qixxaatu homtuu hin jiru.  

“Ulfinas kennaaf”  

Waaqayyo, karaa koo, mataa kee, amala jaalala kee mul’isuuf hawwii qabaachuu kee yaaduun dinqiidha. 

Adaraa, Hafuura Qulqulluudhaan na guutii ulfina siif ta’u mul’isi. Karaa koo fi ana keessaa jiraachuudhaan 

cubbuu irratti mo’icha kee anaaf kenni. Fedha kee wajjin walii galee jiraachuuf humna naaf kenni.   

“Yeroon firdii isaa ga'eera” 

Yesuus, waa’ee firdiitiif galatoomi. Firdiin nuuf ta’uu isaa fi yunivarsiif qajeelummaa kan deebiftu waan ta’eef 

si haa galatu. Ati aukaattoo fi angafa lubaa keenya waan taateef, qajeelummaan kees gammachuudhaan si 

galateefataa mataa keenya ol qabannee dhaabbachuuf wabii nuyi barbaadnu waan nuuf kennuuf si haa galatu. 

Yeroon keessa jiraannu jarjarsaa akka ta’e nu yaadachiisi, furamuu isaanii isa barabaraa si keessaa akka 

argatan namoota baay’eetti argisiisuu akka dandeenyufis nu gargaari.   

Yaada kadhannaa Dabalataa 

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis 

Waaqayyoon galateefadhaa. 



 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon 

gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebisas: sagalee Waaqayyoo dhageefachuu fi galataan yookiin faarfannaan deebii kennuuf 

yeroo fudhadhaa.  

Yaada Faarfannaa 

Faarfannaa AGT:  Abdii irra dhaabbachuu (#518); furii koof nan Faarsa (#343); Furameera (#338); Gara 

Tsiyoonitti adeemuu (#422); Lubbuu kootti toleera (#530); inni lubbuu koo in dhoksa (#520); Amantiin 

mo’icha (#608); Guyyaa firdii, Guyyaa dinqisiisa (#418) 

 
 
 
 
 


